
Estadu Emerjénsia

Medida sira kona ba prazu validade husi lisensa no autorizasaun sira

Refere ba deklarasaun estadu emerjénsia, hetan aprovasaun iha Konsellu Ministrus husi loron 28

fulan-marsu 2020, Dekretu Governu nian ne’ebé halo enumerasaun ba medida sira husi ezekusaun

husi deklarasaun estadu emerjénsia.

Medida sira ne’ebé aprovadu iha objetivu atu prevene COVID-19, halo kontensaun ba pandemia,

salva ema nia vida no garante subsisténsia husi kadeia abastesimentu husi beins no servisu sira

ne’ebé esensiál ba ita nia populasaun, maske sira ne’e bele limita liberdade no direitu fundamentál

balu. Medida sira ne’e sei hola ho respeitu ba limite konstitusionál sira no tuir orientasaun sira husi

Organizasaun Mundiál Saúde no ezemplu husi Estadu sira seluk.

Estadu emerjénsia tama iha vigor iha 00:00 oras husi loron 28 fulan-marsu 2020 to’o oras 23:59

husi loron 26 fulan-abril 2020 no aplika ba territóriu nasionál tomak.

Durante estadu emerjénsia, lisensa, autorizasaun, vistu no autorizasaun rezidénsia no ato

administraativu sira seluk sei válidu nafatin la depende ba nia prazu validade. FIM


